
Пахши матбуотӣ
Ҳукумат ва Созмони Милали Муттаҳид ба муносибати таҷлили Рӯзи СММ дар соли 2021 дар Тоҷикистон ва таблиғ барои мубориза бо тағйирёбии иқлим ниҳол шинониданд
[bookmark: _GoBack]Душанбе, 25 октябри соли 2021. Намояндагони Кумитаи ҳифзи муҳити зист назди Ҳукумати Ҷумҳурии Тоҷикистон, Дастгоҳи раиси шаҳри Душанбе, идораи СММ дар Тоҷикистон, корпусҳои дипломатӣ ва ҷомеаи байналмилалӣ имрӯз якҷо ҷамъ шуданд то дар Боғи ҷавонон дар шаҳри Душанбе ниҳол шинонанд ва Рӯзи СММ дар соли 2021-ро қайд кунанд ва барои мубориза бо тағйирёбии иқлим таблиғ намоянд. 
Маъракаи ниҳолшинонӣ ба баланд бардоштани сатҳи огоҳӣ дар бораи буҳрони сегонаи планетарии ҳаёт дар рӯи замин мусоидат мекунад: тағйири иқлим, талафоти гуногунии биологӣ ва олудагии муҳити зист. Ҳамаи ин се тамоюл ба некӯаҳволии одамон ва талошҳо барои рушди устувор таъсир мерасонанд. 
Дар арафаи Конфронси СММ оид ба тағйирёбии иқлим дар Глазго, Шотландия (COP26, 31 октябр – 2 ноябри соли 2021), изҳороти СММ, Вазорати корҳои хориҷӣ ва Кумитаи ҳифзи муҳити зист таваҷҷуҳро ба иштироки банақшагирифташудаи Тоҷикистон дар конфронс ҷиҳати баланд бардоштани сатҳи огоҳӣ дар бораи ҳифзи муҳити зист, тарғиби роҳиҳалҳои устувор ва рушди ояндаи сабз ҷалб намуд. 
Сезин Синаноглу, ҳамоҳангсози доимии СММ дар Тоҷикистон, маъракаи ниҳолшинониро ифтитоҳ намуда, гуфт: “Ман боварӣ дорам, ки ҳар кишвар ва ҳар шахс барои амалҳо оид ба мубориза бо тағйирёбии иқлим масъул аст. Муҳити атрофи солим аз гуногунии биологӣ ва системаҳои ғизоии мо муҳофизат намуда, сатҳи олудашавӣ ва тағйирёбии иқлимро коҳиш медиҳад. Якҷо ҷамъ шуда, биёед бори дигар уҳдадории худро ба Душанбеи сабзтар, Тоҷикистони сабзтар ва ҷаҳони сабзтару осоишта тасдиқ намоем". 
Рӯзи СММ (24 октябр) таҷлили солгарди рӯзе аст, ки дар соли 1945 Оинномаи Созмони Милали Муттаҳид эътибори қонунӣ пайдо кард. Рӯзи СММ, ки ҳар сол ҷашн гирифта мешавад, имконият медиҳад, ки рӯзномаи муштараки худро тақвият дода, ҳадафҳо ва принсипҳои Оинномаи СММ-ро дубора тасдиқ намоем, ки моро дар тӯли 76 соли охир роҳнамоӣ мекунанд. Тавре ки ҷаҳон тадриҷан аз пандемияи Covid-19 барқарор мешавад, биёед даъвати таҳкими ҳамкории байналмилалӣ ба манфиати ҳам давлатҳо ва ҳам одамонро якҷо барои таъмини сулҳ ва шукуфоӣ тақвият диҳем.  

